
Zernez, Ospiz - sanaziun infrastructura - surdatta da lavur 
L’infrastructura in Ospiz, Zernez es in ün nosch stadi e sto gnir sanada. Ün credit d’investiziun pel proget gnarà 
preschantà a la radunanza cumünala da preventiv. Per pudair realisar il proget quist on chi vain, esa però d’iniziar 
cun la planisaziun. Las lavurs da planisaziun sun gnüdas surdattas a la ditta Caprez SA, Zernez.  
 
Sanaziun radon, Center cumünal - surdatta da lavur 
In seguit a la progettaziun da la sanaziun da Radon i’l Center cumünal a Zernez ha la direcziun operativa surdat 
las lavurs d’impressari a la firma Foffa Conrad SA, Zernez. 
 
SIE 25 Zernez - Tretschinas-Munt - surdatta da lavur 
La via da god da Munt-Tretschinas es in ün nosch stadi e sto gnir refatta. Il proget es planisà e büdschetà pel 
2025 e vain implü sustgnü finanzialmaing tras l’uffizi chantunal da god e privels da natüra. Per pudair realisar 
quist on chi vain il proget e garantir il sustegn finanzial, esa d’elavurar ed inoltrar al chantun fingià fin la fin da 
november il proget. Quistas lavurs da progettaziun sun gnüdas surdattas a la firma Caprez SA, Zernez. 
 
Zernez, Röven Suot - sanaziun vasca - surdatta da lavur 
A Röven Suot, Zernez es ruotta üna vasca inclus tubs, uschè cha l’aua suos-cha sfuondra per part cun grond  
ris-ch cha las lingias stoppan cumplettamaing. Las lavurs d’impressari per sanar la vasca sun gnüdas surdattas a 
la firma Foffa Conrad SA, Zernez. 
 
Local da fibr’optica, Cul - indriz da clima per sfradar - surdatta da lavur 
Il local da fibr’optica, chi’s rechatta sur la centrala dal s-chodamaint central in Cul, vain dürant la stà fich chod. 
In quist local as rechattan apparats chi sun indispensabels per la gestiun da la rait da fibra da vaider e chi nu sun 
adattats per temperaturas massa otas. Per quel motiv ha da gnir installà ün indriz da clima (Klimasplittgerät) per 
sfradar il local ed uschè eir ils apparats. La furniziun da l’indriz es gnüda surdatta a la firma Kälte 3000 AG, 
Landquart.  
 
Bügl Chaunt dal Luf, Brail - surdatta da lavur 
A Brail es il bügl a Chaunt dal Luf in ün fich nosch stadi e sto gnir sanà. Per la circulaziun d’aua illa rait d’aua da 
baiver han tscherts bügls üna gronda importanza (qualità d’aua). L’incumbenza per las lavurs da sanaziun es 
gnüda surdatta a la ditta Foffa Conrad SA, Zernez. 
 
EW Zernez - provisori proget da protecziun da la riva da l'En in Suot Via-Sosa - decisiuns immediatas 
In connex culla fabrica dal cuntschet da protecziun da la riva da l’En in Suot Via-Sosa s’ha stuvü constatar cha’l 
bloc da cabels da l’EW Zernez es periclità da gnir donnagià dürant la fabrica. Quist fat ha chaschunà per 
consequenza chi’s ha stuvü trar masüras immediatas, principalmaing per sgürar la furniziun da tuot ils objects e 
firmas i’l nord da l’En in Sosa. Uschè s’ha stuvü sgürar la qualità da la rait cumünala da l’EW Zernez cun üna 
colliaziun provisorica da 16 kV. La suprastanza cumünala ha acconsenti quistas lavurs urgiaintas, chi fan part dal 
proget cumplessiv in trais-cha. 
 
Reglamaint da gestiun dals pumpiers da Zernez - adattamaints 
Insembel cul cumandant dals pumpiers s’ha elavurà müdamaints/adattamaints i’l reglamaint da gestiun dals 
pumpiers da Zernez ed adattà divers puncts. Impustüt s’ha adattà las indemnisaziuns, pauschalas, ils chastis ed 
eir la taxa da cumpensaziun sün nouv 450.00 chf. Il nouv reglamaint aintra in vigur a partir dals 1. schner 2025.  
 
Remuneraziuns per las autoritats cumünalas - adattamaints 
La suprastanza cumünala ha discutà e trattà sur da las remuneraziuns per commembras e commembers da las 
autoritats e cumischiuns cumünalas. Diversas tariffas d’indemnisaziuns sun gnüdas adattadas ed aintran in vigur 
a partir dal 2025.  

Il Cumün da Zernez ha acconsenti ils seguaints permiss da fabrica: 
- Parcella no. 0080, Studio Bellevue AG, Zernez - restructuraziun chasa Via Suot 6 
- Parcella no. 0715, IG Winterfahrtraining.ch, Zernez - pista da glatsch 
- Parcella no. 1011, PostAuto AG, Zernez - tabla fermativa da la posta 
- Parcella no. 1081, Görtz-Costa Robert, Brail - nouvas fanestras 
- Parcella no. 1113, Godly Martina e Nuot, Brail - indriz fotovoltaic vi dal balcun 
- Parcella no. 1254, Denoth Riet, Zernez - chasin d’üert 
- Parcella no. 2134, Kulczyk Grazyna, Susch - renovaziuns ed ingrondimaints interns chasa 83 e 84 - dumonda 

posteriura, müdamaint da proget 
- Parcella no. 2459, perscrutaziun per valütaziuns da raits da protecziun cunter evenimaints da natüra, Susch 

- prolungaziun dal permiss per ün ulteriur on 
- Parcella no. 3063, Saluz Cilgia, Lavin - restructuraziun chasa no. 61 


